
Alt
1. Iarrataí ar fhaisnéis agus faisnéis a sholáthar.

1997.

Na hAchtanna dá dTagraítear

An tAcht um Chosaint Sonraí, 1988 1988, Uimh. 25

An tAcht Sláinte (Comhlachtaí Corpraithe), 1961 1961, Uimh. 27



————————

Uimhir 9 de 1997

————————

AN tACHT SLÁINTE (FAISNÉIS A SHOLÁTHAR), 1997

[An tiontú oifigiúil]

————————

ACHT DÁ CHEADÚ FAISNÉIS A SHOLÁTHAR DON
BHORD UM CHLÁRLANN NÁISIÚNTA AILSE, DON
AIRE SLÁINTE AGUS DO CHOMHLACHTAÍ SLÁINTE
ÁIRITHE, CHUN CRÍOCHA CLÁR
BRAITHEOIREACHTA AILSE, AGUS DO DHÉANAMH
SOCRÚ I dTAOBH NITHE GAOLMHARA.

[1 Aibreán 1997]

ACHTAÍTEAR AG AN OIREACHTAS MAR A LEANAS:

1.—(1) D’ainneoin aon ní atá san Acht um Chosaint Sonraí,
1988—

(a) féadfaidh an Bord um an gClárlann Náisiúnta Ailse (arna
bhunú faoin Acht Sláinte (Comhlachtaí Corpraithe),
1961), chun críocha aon cheann dá fheidhmeanna, nó

(b) féadfaidh an tAire Sláinte nó bord sláinte, ospidéal nó
comhlacht nó gníomhaireacht eile a ghlacfaidh páirt in
aon chlár braitheoireachta ailse (lena n-áirítear aon
bhraitheoireacht ailse brollaigh nó ceirbheacs) arna
údarú ag an Aire Sláinte, chun taifead d’ainmneacha,
seoltaí agus dátaí breithe daoine a bhféadfaí a iarraidh
orthu, ar chúiseanna sláinte poiblí, páirt a ghlacadh sa
chlár sin, a thiomsú agus a chothabháil,

a iarraidh ar aon duine (lena n-áirítear aon rialaitheoir sonraí nó
próiseálaí sonraí mar a mhínítear in alt 1 (1) den Acht um Chosaint
Sonraí, 1988) faisnéis a shealbhaíonn an duine sin nó atá ina sheilbh
nó ina seilbh a thabhairt dó nó di, agus féadfaidh an duine an
fhaisnéis sin a sholáthar mar a iarrtar.

(2) Ní dhéanfaidh aon ní san Acht um Chosaint Sonraí, 1988 cosc
a chur ar an Aire Sláinte nó ar bhord sláinte, ospidéal nó comhlacht
nó gníomhaireacht eile dá dtagraítear i bhfo-alt (1)(b) aon fhaisnéis
a sholáthraítear faoi fho-alt (1) a sholáthar—

(a) don Aire Sláinte, nó d’aon bhord sláinte eile, ospidéal eile
nó comhlacht nó gníomhaireacht eile den sórt sin, chun
críocha an chláir sin, nó

(b) chun a iarraidh ar dhaoine páirt a ghlacadh sa chlár sin.

Iarrataí ar fhaisnéis
agus faisnéis a
sholáthar.



Gearrtheideal.

2.—Féadfar an tAcht Sláinte (Faisnéis a Sholáthar), 1997 a ghairm
den Acht seo.


